
 Гражданин Николай Дмитриевич Моисеевлӧн норасьӧм серти «Сыктывкар» кар кытшса муниципальнӧй юкӧнлӧн Сӧветса 2007 во урасьӧм тӧлысь 27 лунся 33/02-578 №-а решениеӧн (2008 во сора тӧлысь 15 лунся 12/07-226 №-а редакцияын) вынсьӧдӧм «Сыктывкар» кар кытшса муниципальнӧй юкӧнлӧн Сӧветса уджаланартлӧн 20 статьяса 4 пунктлысь оланподувлы лӧсялӧмсӧ видлалӧм йылысь 

          Сыктывкар                                      2013 вося йирым тӧлысь 4 лун

Коми Республикаса Оланподув Ёрд, кӧні нуӧдысьнас вӧлі В.В. Кретов, ёрдысьяснас М.Г. Агранович, А.В. Проскуров,  

кӧні участвуйтісны шыӧдчысь Н.Д. Моисеев да «Сыктывкар» кар кытшса муниципальнӧй юкӧнлӧн Сӧветӧс петкӧдлысь В.Ю. Матвеев -  «Сыктывкар» КК МЮ администрациялӧн инӧда веськӧдланiнса начальникӧс вежысь, 

 Коми Республикаса Оланподувлӧн 96 статьяса коймӧд юкӧнӧ, «Коми Республикаса Оланподув Ёрд йылысь» Коми Республикаса Оланпаслӧн 3 статьяса медводдза юкӧнлӧн 2 пунктӧ, 90, 91, 92 да 93  статьяясӧ кутчысьӧмӧн, 

видлаліс ёрдлӧн восьса заседаниеын «Сыктывкар» кар кытшса муниципальнӧй юкӧнлӧн Сӧветса 2007 во урасьӧм тӧлысь 27 лунся 33/02-578 №-а решениеӧн (2008 во сора тӧлысь 15 лунся 12/07-226 №-а редакцияын) вынсьӧдӧм «Сыктывкар» кар кытшса муниципальнӧй юкӧнлӧн Сӧветса уджаланартлӧн 20 статьяса 4 пунктлысь оланподувлы лӧсялӧмсӧ видлалӧм йылысь делӧ.

Тайӧ делӧ видлалӧм вылӧ помканас лоис гражданин Н.Д. Моисеевлӧн норасьӧм, а  видлалӧм вылӧ подувнас лоис гӧгӧрвотӧмлун сыын, лӧсялӧны-ӧ Коми Республикаса Оланподувлы вылынджык вайӧдӧм уджаланартлӧн норма. 

Ёрдысь-докладчик В.В. Кретовлысь юӧртӧмсӧ, делӧын участвуйтысьяслысь гӧгӧрвоӧдӧмъяссӧ, сетӧм документъяс да мукӧд документ видлалӧм бӧрын Коми Республикаса Оланподув Ёрд 

пасйис:

«Сыктывкар» кар кытшса муниципальнӧй юкӧнлӧн Сӧветса 2007 во урасьӧм тӧлысь 27 лунся 33/02-578 №-а решениеӧн (2008 во сора тӧлысь 15 лунся 12/07-226 №-а редакцияын) вынсьӧдӧм «Сыктывкар» кар кытшса муниципальнӧй юкӧнлӧн Сӧветса уджаланартлӧн 20 статьяса 4 пункт серти  карса Сӧветлӧн пыр уджалысь комиссияясӧн веськӧдлысьяс сетӧны отчёт карса Сӧветлы да найӧс вермасны мездыны чинысь карса Сӧветлӧн решениеӧн  восьса гӧлӧсуйтӧмӧн. Чинысь мездӧм йылысь юалӧмсӧ пыртӧны заседаниелӧн сёрнитанторйӧ «Сыктывкар» кар кытшса муниципальнӧй юкӧнлӧн юралысьлӧн – Сӧветӧн веськӧдлысьӧн, депутатъяслӧн чукӧрӧн либӧ депутатлӧн водзмӧстчӧм серти, тайӧ вӧзйӧм вӧснаыс кӧ гӧлӧсуйтiс Подувпуктасӧн урчитӧм депутат лыдысь унджык депутатыс.  


Тайӧ делӧ серти шыӧдчысь Н.Д. Моисеев шуӧ, мый Уджаланартса 20 статьялӧн 4 пункт оз лӧсяв Оланподувлы сыын, мый тайӧ нормаыс сетӧ позянлун мездыны чинысь Сӧветса комиссияясӧн веськӧдлысьясӧс та вылӧ помкаястӧг да подувъястӧг.

Норасьӧм подулын пасйӧма, мый 
«Сыктывкар» кар кытшса муниципальнӧй юкӧнлӧн Сӧветса 2011 во косму тӧлысь 20 лунся решение серти Сӧветса депутат Н.Д. Моисеевӧс бӧрйисны сьӧмкуд, вотъяс, экономическӧй сӧвмӧм да кар овмӧс кузя пыр уджалысь комиссияӧн веськӧдлысьӧн да ассьыс уджмогъяссӧ сiйӧ збыльмӧдiс пыр кадся подув вылын лӧсялана сьӧмӧн мынтысьӧм да мукӧд гарантия да компенсация босьтӧмӧн, кутшӧмъясӧс урчитӧма Россия Федерацияса, Коми Республикаса  оланпастэчасӧн да муниципальнӧй юкӧнлӧн подувпуктасӧн. Но 2012 вося ӧшым тӧлысь 19 лунӧ помкаястӧг да оланпаса подувъястӧг Сӧвет примитiс Н.Д. Моисеевӧс комиссияӧн веськӧдлысь чинысь мездӧм йылысь решение Уджаланартса 20 статьялӧн 4 пункт серти,  тайӧ шыӧдчысь серти оз лӧсяв Коми Республикаса Оланподувлӧн положениеяслы да торкӧ сылысь удж вылӧ да тайӧ уджысь лӧсялана сьӧмӧн мынтысьӧм босьтӧм вылӧ оланподула инӧд.

«Коми Республикаса Оланподув Ёрд йылысь» Коми Республикаса Оланпаслӧн 3 статьяса положениеяс серти Ёрд видлалӧ делӧяс, сы лыдын Коми Республикаса Оланподув серти меставывса асвеськӧдлан органъяслысь нормативнӧй инӧда актъяс да та дырйи видзчысьӧ урчитны да туявны збыль лоӧмторъяс сэки, кор тайӧ пырӧ мукӧд ёрдлӧн да мукӧд органлӧн  могӧ.

«Сыктывкар» кар кытшса муниципальнӧй юкӧнлӧн Сӧветса уджаланартлӧн 1 статья серти пасйӧм инӧда актыс нормативнӧй сяма да урчитӧ Сӧветлысь уджалан ног, сылысь тэчассӧ, Сӧветлысь пытшкӧсса органъяс лӧсьӧдан правилӧяс да та понда Н.Д. Моисеевлӧн сылысь оланподувса инӧдъяс Уджаланартлӧн 20 статьяса 4 пунктӧн  торкалӧм йылысь норасьӧмлы лӧсялӧны позяна критерийяс да сiйӧс колӧ видлавны да оз ков видзӧдны сы вылӧ, мый шыӧдчысьӧн ёрдӧ шыӧдчан лунӧ  тайӧ нормасӧ кытсюрӧ вежисны.

Сiдзкӧ, тайӧ делӧлӧн видлаланторйӧн лоӧ «Сыктывкар» кар кытшса муниципальнӧй юкӧнлӧн Сӧветса 2007 во урасьӧм тӧлысь 27 лунся 33/02-578 №-а решениеӧн (2008 во сора тӧлысь 15 лунся 12/07-226 №-а редакцияын) вынсьӧдӧм «Сыктывкар» кар кытшса муниципальнӧй юкӧнлӧн Сӧветса уджаланартлӧн 20 статьяса 4 пункт,  а стӧчджыка кӧ, лӧсялӧ-ӧ тайӧ нормаыс Коми Республикаса Оланподувлы, мый гарантируйтӧ мортлысь да гражданинлысь инӧдъяс да вӧля пыдди пуктӧм, кутчысьӧм да дорйӧм  (4, 10 статьяяс), чин, социальнӧй статус да мукӧдтор вылӧ видзӧдтӧг гражданалӧн инӧдъяслысь да вӧлялысь ӧткодьлун (17 статья), гражданалӧн удж да сыысь сьӧма мынтысьӧм вылӧ инӧд (38 статья).

 Россия Федерацияса Оланподувлӧн 12, 130 статьяяс серти  Россия Федерацияын пыдди пуктӧны да гарантируйтӧны меставывса асвеськӧдлӧм, мый аслас могъяс серти асшӧрлуна да граждана збыльмӧдӧны сiйӧс референдум пыр, бӧрйысьӧмъясӧн, веськыд воля петкӧдлан мукӧд сикасӧн бӧръян да меставывса асвеськӧдлан мукӧд орган пыр, кутшӧмъяс оз пырны канму власьт органъяслӧн тэчасӧ.

Россия Федерацияса Оланподувлысь да «Россия Федерацияын меставывса асвеськӧдлӧм котыртан ӧтувъя принципъяс йылысь» 2003 во йирым тӧлысь 6 лунся 131-ФЗ №-а Федеральнӧй оланпаслысь корӧмъяс, кутшӧмъяс урчитӧны меставывса асвеськӧдлӧм котыртӧмлысь ӧтувъя инӧда, мутасса, котыртан, экономика принципъяс  да сiйӧс збыльмӧдӧмлысь канму гарантияяс, збыльмӧдӧм могысь Коми Республикаса Оланподувлӧн 92 статья пасйӧ, мый  меставывса асвеськӧдлӧм збыльмӧдӧны став Коми Республика мутасын карса, сиктса овмӧдчӧминъясын, муниципальнӧй районъясын, карса кытшъясын, та могысь котыртӧны муниципальнӧй юкӧнлысь бӧрйӧм, олӧмӧ пӧртан-тшӧктан органъяс, бӧрйӧны муниципальнӧй юкӧнлысь юралысьӧс, а сiдзжӧ муниципальнӧй юкӧнлӧн подувпуктас серти  лӧсьӧдӧны меставывса асвеськӧдлӧмлысь мукӧд орган.  Меставывса асвеськӧдлан органъясӧс лӧсьӧдан ногсӧ, уджмогъяссӧ, уджмогъяслысь кадколастсӧ, отчётносьтсӧ, кодi код бӧрся видзӧдӧмсӧ да котыртӧмлысь да уджлысь мукӧд юалӧмсӧ урчитӧны муниципальнӧй юкӧнлӧн подувпуктасӧн оланпастэчас серти.

Тайӧ нормаын корреспондируйтӧ Коми Республикаса Оланподувлӧн 93 статья, кутшӧм вылынджык вайӧдӧм оланподув положениеяс да «Россия Федерацияын меставывса асвеськӧдлӧм котыртан ӧтувъя принципъяс йылысь» Федеральнӧй оланпаслӧн 34 статьяса корӧмъяс серти урчитӧ, мый Коми Республикаын муниципальнӧй юкӧнъяслӧн бӧрйӧм органъясӧн лоӧны муниципальнӧй юкӧнъяслӧн сӧветъяс, кутшӧмъясӧс лӧсьӧдӧны  оланпастэчаслӧн да муниципальнӧй юкӧнъясса подувпуктасъяслӧн корӧмъяс тӧд вылӧ босьтӧмӧн. 

Такӧд йитӧдын «Сыктывкар» кар кытшса муниципальнӧй юкӧнлӧн подувпуктасса 29 статьяын пасйӧма, мый быть колӧ лоны кар кытшса бӧрйӧм органлы  - Сӧветлы, кытчӧ пырӧ комын депутат, кутшӧмъясӧс бӧрйӧны кар кытшса йӧз гусьӧн гӧлӧсуйтӧмӧн ставӧс шымыртана, ӧткодь да веськыд бӧръян инӧд подув вылын, да кодлы сетӧма йӧз нимсянь да налӧн кӧсйӧмъяс серти меставывса тӧдчанлунъяс юалӧмъяс решение кузя уджмогъяс, кутшӧмъясӧс пыртӧма сылӧн могӧ.

Сiдзжӧ подувпуктасӧн урчитӧма, мый Сӧвет котыртӧм да удж да наӧн решениеяс примитан ног ладмӧдӧм могысь вынсьӧдӧны Сӧветлысь уджаланарт, кӧнi урчитӧма Сӧветлысь пытшкӧсса органъяс, кытчӧ пырӧны депутатъяслӧн пыр уджалысь комиссияяс, лӧсьӧдан ног, уджмогъяс да удж котыртӧм. 

Кыдзи артмӧ «Сыктывкар» кар кытшса муниципальнӧй юкӧнлӧн Сӧветса уджаланартлӧн 17, 20, 44 статьяясысь, «Сыктывкар» кар кытшса муниципальнӧй юкӧнлӧн Сӧветса пыр уджалысь комиссияяс йылысь положениеса 7 статьяысь, мый вынсьӧдӧма «Сыктывкар» кар кытшса муниципальнӧй юкӧн Сӧветлӧн 2011 во ода-кора тӧлысь  26 лунся 02/2011-55 №-а решениеысь, карса Сӧвет бӧрйӧ депутатъяс лыдысь отрасльяс серти пыр уджалысь комиссияяс Сӧветса заседание вылӧ юалӧмъяс дасьтӧм да организацияяслысь да гражданалысь шыӧдчӧмъяс водзвыв видлалӧм могысь.

Пыр уджалысь комиссияясӧн веськӧдлысьясӧс бӧрйӧны комиссияӧ пырысьяс лыдысь сылӧн пырысьлӧн унджык гӧлӧс серти, вынсьӧдӧны Подувпуктасӧн урчитӧм депутат лыдысь унджык гӧлӧса решениеӧн да збыльмӧдӧны ассьыныс уджмогъяссӧ пыр уджалан подув вылын лӧсялана сьӧма мынтысьӧм босьтӧмӧн да мукӧд гарантия да компенсация сетӧмӧн, кутшӧмъясӧс урчитӧма Россия Федерацияса, Коми Республикаса  оланпастэчасӧн да муниципальнӧй юкӧнлӧн подувпуктасӧн. 

Пыр уджалысь комиссияяс тайӧ лӧсьӧдан ногыс да наӧн веськӧдлысьясӧс, кодъяс збыльмӧдӧны ассьыныс уджмогъяссӧ  пыр уджалан подув вылын, бӧрйӧмыс лӧсялӧ «Россия Федерацияын меставывса асвеськӧдлӧм котыртан ӧтувъя принципъяс йылысь» Федеральнӧй оланпаслӧн положениеяслы да вылынджык вайӧдӧм Коми Республикаса Оланподувлӧн нормаяслы да оз вежны депутатлысь, комиссияӧн бӧрйӧма веськӧдлысьлысь восьса инӧда статус сы вӧсна, мый вылынджык пасйӧм Федеральнӧй оланпасса 40 статьялӧн,  «Сыктывкар» кар кытшса муниципальнӧй юкӧнлӧн подувпуктасса 37 статьялӧн корӧмъяс серти Сӧветлӧн депутатъяс, кыдзи бӧрйӧм йӧзлысь вӧля петкӧдлысьяслӧн ӧткодь инӧдъяс да да ӧткодь кывкутӧмъяс пасйӧм бӧрйӧм органлӧн тэчасын сылы сетӧм уджмогъяс ыджда, а сiдзкӧ мукӧд лоӧмтор вылӧ видзӧдтӧг.

Та дырйи сӧмын депутатъяслӧн эм торъялан инӧд бӧрйыны да лоны бӧрйӧмаӧн кар кытшса Сӧветлӧн органъясӧ, оланпас да подувпуктас серти урчитны депутат лыд, кодъяс збыльмӧдӧны уджмогъяссӧ пыр уджалан подув вылын да урчитӧны депутатъясӧс Сӧветса органъясӧн юрнуӧдӧмысь кадысь водз мездан ног ӧтпырйӧ пыр уджалан подув вылын удж дугӧдӧмӧн.

Такӧд йитӧдын «Сыктывкар» кар кытшса муниципальнӧй юкӧнлӧн Сӧветса 2007 во урасьӧм тӧлысь 27 лунся 33/02-578 №-а решениеӧн (2008 во сора тӧлысь 15 лунся 12/07-226 №-а редакцияын) вынсьӧдӧм «Сыктывкар» кар кытшса муниципальнӧй юкӧнлӧн Сӧветса уджаланартлӧн 20 статьяса 4 пункт урчитӧ, мый карса Сӧветлы отчёт сетысь пыр уджалысь комиссияясӧн веськӧдлысьясӧс вермӧны  мездыны уджысь карса Сӧветлӧн решение серти восьса гӧлӧсуйтӧмӧн. Чинысь мездӧм йылысь юалӧмсӧ пыртӧны заседаниелӧн сёрнитанторйӧ «Сыктывкар» кар кытшса муниципальнӧй юкӧнлӧн юралысьлӧн – Сӧветӧн веськӧдлысьӧн, депутатъяслӧн чукӧрӧн либӧ депутатлӧн водзмӧстчӧм серти, тайӧ вӧзйӧм вӧснаыс кӧ гӧлӧсуйтiс Подувпуктасӧн урчитӧм депутат лыдысь унджык депутатыс.  

Тайӧ нормалӧн сюрӧс петкӧдлӧ, мый вӧзйӧм да депутатъясӧн чинысь, стӧчджыка кӧ, пыр уджалысь комиссияӧн веськӧдлысь чинысь кадысь водз мездӧм йылысь решение примитӧм депутатъяслӧн ас вӧляысь вӧля петкӧдлӧмӧн, кодъяс асшӧра петкӧдлӧны ассьыныс видзӧдлас  комиссияӧн веськӧдлысьлӧн удж вылӧ да вермӧны кӧть кор сувтӧдны Сӧвет водзын сiйӧс тайӧ чинысь мездӧм йылысь юалӧм.

Бӧръя решениесӧ примитӧны Подувпуктасӧн урчитӧм депутат лыдысь унджык депутатыс да петкӧдлӧ, мый найӧ та вылын мӧвпыштiсны да висьталӧ, мый  комиссияӧн веськӧдлысь оз вермы водзӧ збыльмӧдны уджмогъяссӧ.

Та дырйи Сӧветлӧн решение подув вылын пыр уджалысь комиссияӧн веськӧдлысьӧс чинысь мездӧм оз чинтыны тайӧ мортлысь депутатлысь статуссӧ, оз инмы сылы гарантияяс да компенсацияяс, кутшӧмъясӧс урчитӧма муниципальнӧй юкӧнлӧн Подувпуктасӧн, сетӧм вылӧ, киритӧ «Россия Федерацияын меставывса асвеськӧдлӧм котыртан ӧтувъя принципъяс йылысь» Федеральнӧй оланпаслӧн 40 статьяса 7 юкӧнӧн урчитӧм депутатъяслы, кодъяс збыльмӧдӧны ассьыныс уджмогъяссӧ пыр уджалан подув вылын, содтӧд гарантияяс ас вылӧ уджалӧмын да мынтана мукӧд удж вӧчӧмын, да та вӧсна киритӧ тайӧ Федеральнӧй оланпасса 40 статьялӧн 10-1 юкӧн серти депутатлысь кадысь водз уджмогъяссӧ тайӧ корӧмъясӧ кутчысьтӧм понда.

Сiйӧ лоӧмтор, мый чинысь кадысь водз мездӧм понда комиссияӧн веськӧдлысь оз вермы босьтны быдтӧлысся сьӧмӧн мынтысьӧм да муниципальнӧй юкӧнса Подувпуктасӧн урчитӧм мукӧд гарантия да компенсация, оз позь гӧгӧрвоӧдны кыдзи удж вылӧ да тайӧ уджысь сьӧма мынтӧм босьтӧм вылӧ сылысь оланподув инӧд торкалӧм сы вӧсна, мый  Россия Федерацияса оланподувлӧн 37  статья серти, Коми Республикаса Оланподувлӧн 38 статья серти удж ас вӧляа да быдӧн вермӧ вӧдитчыны удж дорӧ кужанлунъясӧн ас кӧсйӧм серти, бӧрйыны колана удж да уджсикас.

 Бӧрйӧм вӧсна сылӧн лоӧ торъя восьса инӧда статус да пыр уджалан подув вылӧ депутатлысь уджмогъяс збыльмӧдӧм вылӧ сӧгласие сетӧмӧн муниципальнӧй юкӧнса Сӧветлӧн  депутатлы колӧ тӧд вылӧ босьтны, мый сылы оз инмыны удж йитӧдъяс юкӧнын примитӧм медалан правилӧяс, а сiдзкӧ, и уджалан оланпастэчаслӧн нормаяс, та йылысь эз ӧтчыдысь висьтавлы аслас шуӧмъясын Россия Федерацияса Оланподув Ёрд  (2013 во косму тӧлысь 5 лунся 7-П №-а, 2013 во лӧддза-номъя тӧлысь 27 лунся 15-П №-а шуӧмъяс), а сiдзжӧ сылы быть колӧ тӧд вылӧ босьтны сiйӧс чинӧ бӧрйӧм депутатъясӧн сетӧм оланпасӧн да подувпуктасӧн гарантируйтӧм инӧд бӧрйӧм йылысь примитӧм решение кӧть кор киритны либӧ вежны.

Та дырйи чинысь мездӧм депутат вермӧ збыльмӧдны удж вылӧ да уджысь сьӧмӧн мынтысьӧм босьтӧм вылӧ оланподув инӧд удж сикас да уджсикас ас вӧляысь бӧрйӧмӧн, сы вӧсна, мый  «Россия Федерацияын меставывса асвеськӧдлан котыртӧмлӧн ӧтувъя принципъяс йылысь» Федеральнӧй оланпаслӧн 40 статьяса 7 юкӧнӧн урчитӧм дзескӧдӧмъясыс сы вылӧ оз нин паськавны.

Татшӧм лоӧмторъяс дырйи абуӧсь подувъяс, медым лыддьыны, мый «Сыктывкар» кар кытшса муниципальнӧй юкӧнлӧн Сӧветса 2007 во урасьӧм тӧлысь 27 лунся 33/02-578 №-а решениеӧн (2008 во сора тӧлысь 15 лунся 12/07-226 №-а редакцияын) вынсьӧдӧм «Сыктывкар» кар кытшса муниципальнӧй юкӧнлӧн Сӧветса уджаланартлӧн 20 статьяса 4 пункт торкӧ чин, социальнӧй статус да мукӧдтор вылӧ видзӧдтӧг гражданалӧн инӧдъяслысь да вӧлялысь ӧткодьлун оланподув принцип,  чинтӧ налысь удж вылӧ да тайӧ уджысь лӧсялана сьӧма мынтысьӧм босьтӧм вылӧ инӧд да мунӧ паныд Коми Республикаса Оланподувлы, сылӧн 4, 10, 17,  38 статьяяслы.

Сӧветса органъясын мынтысяна чинысь кадысь водз мездӧм понда депутатлы кутшӧмсюрӧ содтӧд гарантияяс да компенсацияяс сетӧм йылысь юалӧмыс пырӧ тайӧ бӧрйӧм органлӧн могӧ да оз пыр Коми Республикаса Оланподув Ёрдлӧн компетенцияӧ.

Висьталантор подув вылын, Коми Республикаса Оланподувлӧн 96 статьяса коймӧд юкӧнӧ, «Коми Республикаса Оланподув Ёрд йылысь» Коми Республикаса Оланпаслӧн 66 статьяса медводдза юкӧнӧ, 68 статьяса медводдза, мӧд, коймӧд да нёльӧд юкӧнъясӧ, 69, 91, 93 да 94 статьяясӧ кутчысьӧмӧн, Коми Республикаса Оланподув Ёрд

шуис:

   1. Лыддьыны, мый «Сыктывкар» кар кытшса муниципальнӧй юкӧнлӧн Сӧветса 2007 во урасьӧм тӧлысь 27 лунся 33/02-578 №-а решениеӧн (2008 во сора тӧлысь 15 лунся 12/07-226 №-а редакцияын) вынсьӧдӧм «Сыктывкар» кар кытшса муниципальнӧй юкӧнлӧн Сӧветса уджаланартлӧн 20 статьяса 4 пункт лӧсялӧ Коми Республикаса Оланподувлы, сылӧн 4, 10, 17,  38 статьяяслы.

2. «Коми Республикаса Оланподув Ёрд йылысь» Коми Республикаса Оланпаслӧн 73 статья серти тайӧ Шуӧмыс бӧръя, оз позь обжалуйтны, вынсялӧ пыр жӧ сійӧс йӧзӧдӧм бӧрын, уджалӧ веськыда да оз ков эскӧдны сійӧс мукӧд органӧн да чина йӧзӧн.

   3. «Коми Республикаса Оланподув Ёрд йылысь» Коми Республикаса Оланпаслӧн 72 статья серти тайӧ Шуӧмсӧ колӧ дзик пыр йӧзӧдны «Коми Республикаса канму власьт органъяслӧн индӧд-тшӧктӧмъяс» журналын да  «Республика» газетын.

 Коми Республикаса Оланподув Ёрд

